Di u tu biifi Paulosu manda da
dee biibima u Kolenti

Wan woutu a fesi.
Disida di u tu biifi di di tjabukama u Masa Jesosi

de kai Paulosu mbei manda da dee biibima a di
kondé de kai Kolenti.
NGO di soni mbei a mbei di pampia aki. A dé so

taa wanlo sémbé ko a de naandé ko ta hopo deseei
buta kuma de dé tjabukama u Masa Jesosi, ma na
tuu e. Biga na Masa Jesosi manda de, ma de dé
ganjansémbéma. NOO fa de ko a Kolenti dé, hén
de tja Paulosu né ko ta poi da dee biibima. De
ta mbei én fa taa an dé wan tuutuu tjabukama u
Masa Jesosi, n00 de aan fu piki én buka. S0 dee

sémbé ta lei dee sémbé u Kolenti. N0O hén Paulosu
jei, hén a manda di pampia aki go da de fu de si fa

a dé tjabukama tjika, ku fa dee sémbé naandé an
dé tjabukama u Masa Jesosi seei.

No6O a leti de a wan oto soni moon. A dé so taa fa
a bi wooko a dee sémbé mindi naandé, n6o de ku
én biabibukataaabiotoonakohaikade. NoO0 hén
weé an ko kumafa a bi taki m66n, hén dee sémbé tei
énfuhogi. De sitaa a ganjan de. N60 hén a manda
taki da de faandi mbei an ko.

NoO0 a taki wan oto soni da de moon, hén da a da
de taanga u de go dou ku wan pakisei de bi abiu
pil wan moni manda go da dee biibima u Jelusalen
u heepi de.

NOO de dii soni aki, de da hedi u di pampia.

AKki Paulosu ta da dee sémbé odi.

1 Wé un dee biibima u Masa Jesosi dee dé a
Kolenti dé, mi Paulosu ta manda gaan odi da unu
e. Leti kumafa un sabi kaa,, mi dé wan u dee
tjabukama u Jesosi Keesitu de ta kai apOsutu, n6o
Gadu seepi tei mi buta so e.

WEeé noo fa mi ta sikifi di pampia aki, n66 mi ku
Timoteo n60 so u ta sikifi én makandi. U ta mbeli

én manda da unu ku hii dee oto biibima dee dé
a di pisiwata fu Akaja naandé te lontu dou, 2 taa

Masa Gadu u Tata ku Masa Jesosi Keesitu musu dé
ku unu ku de bunuhati. De musu da unu boo.

Aki Paulosu ta da Masa Gadu tangi u di heepi
féeén.
3'Weé dee sémbé o, u ta da Masa Gadu tangi e, di
dé di Gadu u Masa Jesosi Keesitu ku én Tata tuu.
Hén né weé u ta hopo e. Hén seei da u Tata tu, noo
a abi tjalihati fuu. Néén hii ktOhati ta kumutu.

4 Fa dee hia sitaafu ta miti u a di goonliba aki,
nood Gadu hén ta heepi u fuu feni kotohati e, dee
sémbé. NOO di soni mbei a du én so, fuu sa toona
kot dee sémbé hati dee ta tja sitaafu tu. Leti
kumafa a bi heepi u, n66 so u seei sa heepi de tu
fu de feni kotohati.

>'Wé biga fa u dé aki n66 u ta tja fuka te a hiau
.Masa Jesosi, Keesitu hedi e. Ma no0 leti kumafa
dee fuka ta hia, n60 so6 di kotohati di u ta feni a
Masa Jesosi ta hia tu.

6 Ma noo6 dee sitaafu i si u ta tja aki, n6o6 de dé
fuunu hedi wé e, dee sémbé, fuun jei fa Gadu ta
heepi sémbé tjika fu de feni di bunu féén. Biga fa
Gadu ta koto u hati aki, n66 sdseei woo sa toona
kotd unu hati tu. No66 te hati fuunu ko koto kaa,

noo woon abi taihati fuun sa tja dee sitaafu go dou,
leti kumafa u seei ta tja de aki.

7N60 féén mbei wa ta panta da unu e. Biga u
sabi taa leti kumafa un ta tja dee sitaafu kuma u
dé, n6o sOseei un ta feni kotdhati kuma u tu.

8S00. Wé noo dee sémbé, u ké konda da unu taa
dee sitaafu dee u tja a di ten u bi dé na Asia Kondé
dé, noo de bi hebi da u tee kuma wa bi sa tjéén. U
bi fééé seei tee u bi méni taa de bi o kii u. 9Tuu e,
dee sémbé. Wé biga u bi ta fii a u hati kaa taa woo
dédé. Wé ma tokuseei, sO no60 a bi musu waka fuu
musu puu pakisei a u seei taa wa sa heepi u seei,
ma Gadu n66 u musu futoou taa hén n6o sa heepi
u.

NO0O a sa heepiu tuu, dee sémbé, biga hén ta weki
sémbé puu a dédé. 19N60 s6 a heepi u puu u a di
hogi dédé naandé e, n66 u ta futoou én taa s6 a o
ta heepi u n66mo6. 11 N6 unu seei musu ta heepi
u ku dee begi fuunu tu e. Wé biga ee hia sémbé ta
begi, n66 te Gadu piki ku di bunuhati féén manda
di heepi ko da u kaa, n66 hia sémbé o dé u déén
tangi tu.

Aki Paulosu ta konda
di soni mbei an bi ko a de

kumafa a bi taki.

12 ' Wé noo, dee sémbé, mi ké taki soni u di fa ma
bi ko haika unu moon kumafa mi bi taki. Wé un
sabi én bunu taa, u abi wan soni fuu sa héngi néén

liba njan buka wan piki wan e. Hén da wa ta libi
ku ganjan. Biga wé u hati seepi ta piki u taa wa ta
ganjan sémbé e. Hii kamian ka u ta waka ta lontu
kaa, n6o u ta tja u seei a wan limbo fasi fu di u dé

sémbé u Gadu. We ee ku oto sémbé u ta libi s6, n66
ku unu wé? Na moons0 no?

N66 fa u ta libi aki, na ku di koni u libisémbé u ta
libi s6 e. Non6. Ma a Gadu no6 u ta héngi taa hén
o0 heepi u ku én bunuhati. 13 Te kisi dee biifi u ta
sikifi ta manda da unu seei, wa ta sikifi de ku hebi

woutu a kOnima fasi te wan sa fusutan de e. Nono.
Ma de sikifi fuun sa fusutan de ghelingbelin seei.

14 NGO sOseei un ta fusutan di libi fuu wan piki-

wan tu. Ma n6o u ké fuun sa ko fusutéén ku telu.,
Biga ee a waka s6, n60 te Masa Jesosi toona ko a di

goonliba aki, n66 woon njan buka da uleti kumafa
u seepi o njan buka da unu tu.

15 Ma fuu toona go a di taki,, di mi sabi taa mi ku
unu dé bunuso kaa, n60 hén mbeimibipakiseitaa
mi o ko luku unu tu pasi. 16 Biga wé a unu naandé
fosu mi bi o ko bifo mi bi o pasa ko a Masadonia
Kondé aki. NOO te mi toona, n66 mi bi o ko fika a
unu dé moon wan pisiten, fuun sa buta mi a pasi
fu mi go a Judea. N60 hén da un bi o feni di bunu
dé tu pasi.

17 Ma no66 fa mi pakisei dé, n66 di soni an waka
kumafa mi bi ké moon., Wé di an waka s0, noo
unfa un méni? Un tei mi u ganjansémbéma no,
kuma wan sémbé di taki so tide, n06 amanjan a bia
taki oto soni? Ma na sO0 mi dé e, dee sémbé. NOno.
18 Ma leti kumafa i si un sa futoou Masa Gadu, n66
sOseei un sa futoou u tu. Te u taki aai, n006 a tan aai.
Te u taa nono6, n6o a tan nénd. Wa o ganjan unu.

19 Biga mi ku Timoteo ku Silasi, soni u Jesosi
Keesitu di Womi Mii u Gadu u ta konda, noo
ganjan an dé néén moonsd. Ma hii soni di a ta
taki n6o a tan so kaa e. 20 Fa Masa Gadu sai dé, a
paamusi u soméni soni, n66 u ta feni de tuu n6OGmo

biga Masa Jesosi hén ta tja de ko da u. Hén mbeiu
ta bai Gadu né noo hén mbei u seei wa ta ganjan
Sémbé tu,.

21 Wé di Gadu u ta taki aki, hén ta heepi mi ku
unu tuu fuu sa tan gingin a ,Masa Jesosi, Keesitu
e. Biga hénseei teiu buta apaiti fuu dé futuboi féén,
221606 hén a buta di Akaa féén a u hati kuma wan
sitampu taa u da sémbé féén seei vo. N6O a dé di
maaka tu, taa te di juu dou n66 woo feni hii dee
soni tuu dee Gadu abi faa da u. ;N0o6 fa u ku én
nama tjika aki, n606 u sa ganjan ununo, dee Sémbe?

Jd

23Weé n66 Gadu seepi dé kotoigima u mi e, taa di
soni mbei ma ko a unu a Kolenti moon kumafa mi
bitaki, a bi dé fu di ma biké ko ku hatiboonu a unu
liba fu mi musu ta gandji da unu.

24 Fa mi fan dé, dee sémbé, an dé kuma mi ké
buta miseei basi a unu liba ta taki da unu fa un
musu biibi mdon e, biga un dé gingin a di biibi
kaa. Ma heepi n66 mi ké heepi unu fuun sa ta dé
waiwai te dou.

1Fa i si mi bi pakisei u mi ko luku unu dé, n66
ma bi ké ko fu ko da unu fuka moon e, dee sémbeé.
2Biga wé ee mi ko da unu fuka, n66 ambé o dé uda
mi hati m00n? Biga na unu musu dé dee sémbé ta
mbeimitawaind? Awa, unuweé e, dee sémbé. 3Weé
noo di ma ké da unu fuka, n66 hén mbei mi mbei
dioto pampia manda da unu, fuun musu buta soni
tololoo a tatai liba a fesi fu te mi ko n66 mi sa dé
waiwai. NGO mi sabi unu taa ee mi dé waiwai noo
unu seei o dé waiwai tu.

Ma ee sO0 mi musu ko si unu taa un ta libi wan
libi di an fiti, n66 un dee sémbé dee bi musu mbei

midé waiwai n00 woon mbeimi dé fukafuka. N0o
waian o dé. #Noo miké fuun sabi taa fa mibi sikifi
di pampia dé, no6 ku gaan fuka a hati e, ku wata a

wojo seei. Ma na fu da unu fuka mbei mi sikifi én
e, ma mi bi ké lei unu kumafa mi lobi unu tjika.

Aki Paulosu ta konda da de

fa de an musu hoi di sémbé
abéé moon.

5 Wé no6 dee sémbé, un sabi di sémbé di bi du
hogi a unu mindi dé, fa a bi booko unu saka tjika.
No00 s0 a booko miseei saka tu e, ma misikuma uun
booko saka md6n mi gaanfa.

Ma no6 fa mi taki soni u di sémbé dé seei, ma
ma ké taki én n60mo0 kuma mi ta déén sitaafu pasa
maaka e. 6 Biga di sitaafu di di gaan sé fuunu bi
sitaafu én naandé kaa, noo a tjika. 7 N0O féén mbei
mi ké fan ku unu taa be un puu én a béé e. N66 un
fan ku én be hati féén koto, be an musu dé ku tjali
poi tee a lasi hati. 8 Mi begi unu baa, be un lei én
taa unlobiénetie.

9 Biga wé fu di soni aki hedi wé mi sikifi di oto
pampia manda da unu, fu pooba unu luku ee un
ta piki mi buka a hii soni. 19NG6 ee un tuu puu
wan sémbé a béé fu wan soni, n60 miseei puu én a
béé tu e. Biga wé ee a dé u mi puu di sSémbé a béé
noo mi ta puu €n a béé waiwai, faa tja heepi ko da
unu. N0O ,Masa Jesosi, Keesitu seei dé kotoigima.
11 NG6 a sO wan fasi u musu libi tu, fu didibi an
wini u. Biga u sabi andi dé néén hati, taa a sai dé
ta boi koni faa kisi u.

Aki Paulosu ta konda da de
faabigoaToast.

12Weé noo dee sémbé, mi ké fuun sabi kumafa di
waka u mi bi dé. A dé s6 taa di mi go dou a Toasi
fu mi konda di Bunu Buka u Masa Jesosi, Keesitu
ala, n60 Gadu bi seeka di soni kaa e. A bi naki dee
sémbé hati seei, biga hia sémbé bi dé di ké jei di
buka. 13 Ma t6ku hii fa sémbé ké jei di buka seei,,
ma hati u mi an bi dé kotokoto biga ma bi si mi
mati Titusi naandé fu mi jei fa fuunu,. N66 hén
weé mi da dee sémbé adjoisi hén mi pasa go dou a
Masadonia aki.

Aki Paulosu ta konda fa a ta tja di Bunu Buka u
Gadu tjika.

14 Ma n66 gaantangi u Gadu di a ta buta u u ta
waka a Jesosi, Keesitu baka kuma winima né6mao.
Biga amanda u fuu takonda soniféén dahii sémbé,
kuma sémbé ta tja suméeésuti fatu ta paaja a hii
kamian. 15 N66 fa u ta paaja di buka aki, n66 u
seei tu ko dé kuma suméésuti soni di, Masa Jesosi,
Keesitu ta tjuma da Gadu ta mbei sumuku déén.
Biga hiikaunango, sémbé tajeidi buka. Dee sémbé
dee o kumutu a didibi faja ku dee sémbé dee o go
a didibi faja tuu ta jei én. 16 N66 dee sémbé dee o
kumutu a didibi faja, n66 u dé wan suméeésuti soni
da de tuu, biga u ta tja libi ko. Ma n66 dee sémbé
dee o0 go a didibi faja, n66 u dé da de kuma wan
hogi soni di sa tja dédé ko da de.

Ma noo6 fa u ta fan aki, ambé seei fiti u du s6 wan

wooko baa? 17 Wé a kandé u dee sémbé aki wé e.
Biga utakonda di Buka u Gadu kulimbohati sondo

ganjan. Wa ta suku moni néén moodnsd kuma so

sémbé. NOO Gadu seei ta si taa u ta du di wooko
kuma futoou futuboi u Masa Jesosi, Keesitu di

Gadu seei manda.

1Ma n66 fa u taki dé, n66 hén da u ta gafa u seei
moon nod? Te woo ko a unu, u musu tei pampia a
oto sémbé tja ko, be un jei fa u dé tjabukama tjika
no? Ee nasd u musu tei pampia a unu dé tja go
lei sémbé, be de si fa u ta du di wooko tjika no?
Non0, di 16 pampia dé an dé fandudu e, dee sémbé.
A kandé otowan sa abi én fandudu, ma na u.

2 Biga a u hati n66 unu wé da u pampia kaa e,
fu hii sémbé sa lesi n66 de sabi fa u dé tjabukama
u Gadu tjika. 3 Biga di u bi konda di buka u Masa
Jesosida unu dé n66 hén weé un piki én, n66 fa u dé
aki hii sémbé ta si di libi fuunu ta lesi, kuma wan
pampia di Masa Jesosi Keesitu manda da de. N6o
di pampia dé, u seei toona ta tjéén ta paaja tu, biga
u ta konda da sémbé kumafa un ta dini Gadu tjika.

Ma no6o6 di 16 pampia u ta taki aki an sikifi ku
Péni e, ee nasé a wan linzo sitonu kuma dee wéti
Gadu bi da Mosesi. Ma di Akaa u di Gadu di ta libi
u teego, hén ta sikifi én a libisémbé hati.

4Weé noo di soni mbei u abi degihati u gafa u seei
sO e, fu di heepi Masa Jesosi, Keesitu ta heepi u
ku di wooko feen N0O06 u ta futoou Gadu taa so a
o ta heepi u n6d6mo. > Biga an dé taa u ta pakisei
moOOnsO taa u seei sa du di wooko e. Ma a Gadu
hii di koni ku di kaakiti fuu du di wooko aki tuu
ta kumutu. 6 Hén seei ta heepi u mbei u sa ta tja di
Njunjun Buka di a mbei ku libisémbé aki ta paaja
da lanti.

NoOoO di buka aki so, hén an dé kuma di awoo
buka di bi dé sikifisikifi a dee linzolinzo sitonu dé
e. NOon0. Dee wéti de sikifi di ten dé, dédé noo de
ta tja ko. Biga sémbé an tjika u hoi de moonso u de
kumutu a di sitaafu u Gadu., Ma nd0 di njunjun

buka di u feni a di Akaa u Gadu aki, hén ta tja libi
ko.

Aki Paulosu ta konda fa di buka
de ta tja dé moon waiti mdon

di fesiten buka.

7 Weé noo, dee sémbé, fa u ta taki soni u de tu
Buka aki, n66 mi taki da unu e, taa di awoo buka
naandé, dee wéti Gadu bi sikifi a dee sitonu d€, n6o
de bi ta tja dédé ko e. Ma toku di sémbé di bi tja dee
weéti ko da dee sémbé u de piki, a bi kisi gaan nébai
e. Biga fa Mosesi ta tja dee wéti ko dé, noo fesi féén
bi ta séndé seei tee sémbé wojo an sa kai ku én. Ma
hii u di dé, di séndé féén fesi bi seti saka kaa e.

WE noo ee di sémbé di bi tja dee wéti naandé ko
bi abi s6 wan gaan hei, 8 wé n66 u dee sémbé dee
ta tja di njunjun buka aki ta paaja wé? Na u musu
abi m66n gaan nébai u di wooko fuu hedi n6? Biga

F ]gl.ee disitaleisémbé fa di AkaauGaduta dasémbé
ibi.

9N066 di fosu buka dé bi tja sitaafu ko a sémbé
liba fu di de an sa hoi dee wéti moons6. We ee di
sémbé di tja di buka dé ko bi abi s6 wan gaan nébai,
Wweé noo u dee sémbé dee ta tja di njunjun buka aki
ko wé? Na u musu abi m06n gaan nébai n6? Biga u
ta konda da sémbé fa Gadu seeka wan njunjun fasi
fuu sa ko bumbuu sémbé néén wojo.

10Hén mbei de tu buka aki, ee i luku de te i kaba,

nooisa sitaa diawoo buka an abi waiti m0on seei.
Biga di waiti u di njunjun buka aki paséén gaanfa

11 Hén tu, ee di soni di dé u wan pisiten n66 abi
nébai, n60 di teego soni wé? Na hén musu abi di
mooOn gaan nébai no?

12 Wé noo dee sémbé, di u sabi so kaa, n66 wa
ta konda soni u di njunjun buka aki da sémbé
tjubitjubi ku panta e. Na seei! 13Biga an o pasa ku
u kumafa a bi pasa ku Mosesi. Fa fesi féén bi séndé
dé, n66 u wan pisiten nod. Hén mbei a bi tapéén
fesi, fu dee Isaéli sémbé an musu sa si fa di séndé
féén fesi ta saka. ,Ma di waiti u di buka u ta tja aki
hén an o saka moonso.

14Maisaandi pasa n6? Fa Mosesi tapéén fesi dé,
noo na hén fesi wanwan bi tapa e, ma hati u dee
sémbé bi tapa tu da di wooko u Gadu. N66 te kuma
tide hati u de dé tapatapa eti. Biga te de talesi a di
Buku ka a ta taki soniu di awoo buka Gadu bi mbei
ku de, n66 de an ta fusutan moons6 u de saandi
Gadu ké taki. NO00 so6 noo a o dé tu e, dee sémbé.
Biga tee wan sémbé i ko ta biibi a Jesosi, Keesitu
bifé wojo fii o ko limbo awaa.

15N66 di soni mbei mi taa wojo u de an limbo.
Biga te tide eti te de ta lesi dee wéti Gadu bi da
Mosesi,  de ta méni kodo taa ee de hoi dee wéti dé,
de sa kumutu a di sitaafu u di hogi du u de. Ma
an dé so e,. 16-17 Ma te wan sémbé i ko biibi a Masa
Jesosi bifé wojo fii o ko limbo awaa. Biga di Akaa
u Masa Jesosi, hén no6 sa da sémbé fusutan u de
kumutu a dee wéti dé basu ko fii.

18 Wé n66 fa u ta biibi a Masa Jesosi liba aki,
dee sémbé, noo soni an ta tapa u wojo moon e
kuma dee sémbé u taki dé . Ma u ta si Masa Jesosi
ghegede seei kumafa a waiti tjika. N6o fa u ta luku
én dé, n60 mOOnmOOn di Akaa u Gadu ta tooka u
fuu ko dé kuma Masa Jesosi seei, n66 moOnmoon
sémbeé ta si di waiti di Gadu abia u.

4

Aki Paulosu ta konda kumafa

di wooko féén dé.
1TWeé noo dee sémbé, faisi Masa Gadu butaua di
wooko aki ku én gaan bunuhati, n66 hén mbei wa
ta lasi hati e. 2N66 hén mbei tu, wa ta tja di Buka
u Gadu a wan ganjanganjan fasi tjubitjubi, faa da
u sen a bakaten. SOseei tu, wa ta bia di Buka, mau
ta kondéén ghelingbelin be libisémbé ku Gadu tuu

sitaa u ta du di wooko a wan leti fasi.
3N00 féén mbei ee di Buka an dé limbolimbo da
sémbé, n00 na hii sémbé e. Ma dee sémbé dee 0 go a

didibi faja, n66 de a dé dungudungu da. 4Biga a di
tendiudé akinoo didibi hén dee sémbé u goonliba
ta teikuma gadu u de de ta dini, n66 hén ta abi taki
a di goonliba aki. N66 hén poi dee 16 sémbé dé hati
ku de pakisei tuu, te di buka ta dé dungudungu da

de. Hén mbei de an sa ko fusutan moons0 taa di
waiti u  Jesosi, Keesitu di dé a di Bunu Buka féén

u ta konda aki, n66 hénseei da di waiti u Gadu kaa.
Te 1sién, no0 hén da Gadu seeiisidé kaa.
SFaisiuta konda di Buka aki, dee sémbé, noo
na soni fuu seei u ta konda e. Ma soni u Jesosi
Keesitu t0 no0 u ta tei ta konda, taa hén da di Masa
u hii mundu. Ma fuu seei, u ta konda taa u dé
futuboi fuunu n66, fu Masa Jesosi hedi. 6 Biga di
ten Masa Gadu mbei goonliba, n60 a bi taki taa di
limbo musu ko jaka di dungu puu. N66 hén seei
weé séndé wan limbo a u hati, fuu musu ko sabi taa
a Jesosi, Keesitu u sa si hii di waiti féén di a abi.
7Ma no0 fa u ta tja di Buka aki, n66 a dé kuma
wan sémbé tei wan gaan gudu féén buta a wan doti
paabi dendu. Biga Gadu da u dee suwakisuwaki

libisémbé aki di Buka féén fuu ta tja ta paaja. N6o
sO1sa sién taa di gaan kaakiti di u abi aki, n6o na
a u a ta kumutu e, ma a Gadu. 8 Biga hiniwan juu
toobi t0 nOo ta miti u, ma tOkuseei an ta kaba u a
s0s0. So juu saanfa-u-du fuu ta kaba, ma seeiwata
lasi hati. 9 De ta du gaan hogi ku u, ma seei Gadu
an ta disa u moonso. So juu de ta foo u tee tuwé ku
baka a goon, ma tokuseei dédé an ta kii u. 10-11 Fa
u ta waka ta lontu aki, n66 hiniwan juu u ta nama
ku Masa Jesosi a di dédé féén di a tja, fu di libi féén
didé a u aki musu ko a d66 u sémbé sa si.

12'Weé da so6 i ko si taa hiniwan juu u ku dédé ta
dé fesi ku fesi. Ma toku ku én s6 n66 u ta tja di buka
ko da unu fuun feni libi néén.

13 Biga u ta biibi taa Gadu abi kaakiti tjika u puu
u a dédé maun., A dé leti kumafa wan sémbé bi
sikifi a di Buku u Gadu kaa taa:
Mi ta biibi Masa Gadu,
hén mbei mi ta konda soni féén.
NGO s6 no0 u seepi sa taki tu. Biga di wan biibi dé
noo u seei abi, hén mbeiu ta konda di Buka. 14Biga

weé u sabi taa di wan seei Gadu diisi bi weki Masa
Jesosi puu a dédé dé, hénseei 0 weki u a dédé tu fu

di u ku Masa Jesosi ko dé di wan. Soseei u sabi tu
taa wan daka o dou di a o tja u ku unu tuu go buta
néén fesi.

I5NG60 hii dee soni ta pasa ku u, ee bunu ee hogi,
noo de dé noo fuunu hedi e, dee sémbé, fuun sajei
di buka, be un feni di heepi Gadu ta heepi sémbé
ku én bunuhati. N66 m66nm00n sémbé o ta jei di
buka ta feni di heepi u Gadu, tee wanlo hia sémbé
odéutadééntangi. NOO moonmodon Gadu o ta feni
nébai tu.

Aki Paulosu ta konda faandi mbei an ta lasi hati.

16 We n66 di u sabi s6 kaa, dee sémbé, féén mbei
wa ta lasi hati e. Aluwasi ee di sinkii fuu aki ta
gaandi nango seei, ma u sabi taa a u hati dendu

aki u ta njunjun nango hiniwan daka. 17Faisiu
ta tja dee sitaafu u konda naandé seei, ma toku wa
ta tei de u gaan soni. Biga fu wan pisiten noo de
dé, noo de ta mbei woo feni wan gaan waiti bunu
a Gadu ala e, di o pasa dee pena dé gaanduwe

18 Hén mbei wa ta luku a dee soni dee u ta si ku
wojo noo e. Ma u ta tuwé wojo ta luku a dee sonia

Gadu ala, ka libisémbé wojo an sa si dou. Biga dee
soni dee u ta si ku wojo aki, de dé u wan pisiten
noo, ma dee soni a Gadu ala ta dé u teego.

S

Aki Paulosu ta takiu

di tooka u sinkii.
1Dee sémbé o, fa u ta libi a di goonliba aki seei,
ma u sabi taa di sinkii u ta libi néén aki, no66 a dé
kuma wan gangasa no0 di o kaba a s0s6 n66mo

wan daka. Ma u sabi tu taa te wan daka woo feni
wan moon bunu sinkii a Masa Gadu ala di o dé u
teego, kumawan wosu dian o booko mdons0. Biga

Gadu seei 0 mbei én faa musu dé so. 2NQ@o u ta
hangi seei fuu sa go libi a di oto sinkii Gadu o da

u néén kondé ala e. 3 Biga u sabi taa te u kumutu
a di goonliba aki, n66 wa o go fika a zengezenge
naandeé sondo sinkii e. Nond. Woo feni di njunjun
sinkii fuu n6Omo.

4Fa u ta libi a di sinkii fuu a goonliba aki, n66 u
ta tja fuka néén tuu. U ta tja sOméni hebi néén. Ma
noo fa mi ta fan aki seei, ma an dé taa buuse u ta

buuse di sinkii fuu aki s6 e. N6nd. Ma u ta hangi
fuu go libi a di oto sinkii fuu ala, be di sinkii fuu
aki di ta dédé musu tooka ko kuma di an ta dédé
moonso.

S N0OoO fa u taki dé, dee sémbé, Masa Gadu seei
buta taa so a 0 dé e. N6O hén a da u di Akaa féén
kuma wan sitampu, fuu sabi taa hii dee oto gaan

bunudeeaabiudautuuwoofeni. _
6 Féén mbei u abi gaan taihati, hii fa soméni soni

sa miti u aki seei. Biga u sabi taa solanga u ta libi
a di sinkii fuu aki, no66 a dé so kuma u dé a doo
eti. Biga wé u ku Masa Jesosi, an miti fuu libi néén
kondé eti. 7 N60 na ku si u ta libi eti e, ma ku biibi.
8 Wé noo di u sabi dee soni dé ghelingbelin s6

kaa, no6 u ta hangi seei fuu musu sa kumutu a
di sinkii aki go dé ta libi ku Masa Jesosi makandi.
9 NGO féén mbei tu u ta biinga fuu sa libi bunu a
hii futu, be Masa musu dé waiwai ku u, ee u dé a
di sinkii aki eti ee wa dé néén moon seei. 10 Biga
u sabi taa wan daka o dou no6 hii u tuu o hai ko
taanpu a di kuutu sutuu a  Masa Jesosi, Keesitu
fesi, faa da u paima u dee soni dee u bi du a di ten
u bi talibi a di sinkii fuu aki. Ee hogi, ee bunu, woo
feni én paima e.

Aki Paulosu ta konda fa a ta

biinga u wini sémbé tja ko

bunu ku Gadu.

11'We noo dee sémbé, di u ta féeéé Masa Gadu ta

lesipeki én, n66 féén mbei u ta biinga seei u hai
sémbé tja ko a di biibi. N66 Gadu sabi so fuu kaa,
ma nodo u ké fuunu seepi musu ko sabi so tu.

12N66 fa u taki dé, an dé taa u ta mbei u seepi
bumbuu sémbé a unu fesi e. Non0. Ma u ké da unu

pasi fuun sa gafa u da dee sémbé dee ta kosi u da
unu naandé. Fa dee 10 sémbé dé sai dé€, de ta njan
buka a dee d6osé soni kuma fa sémbé hanso tjika,
kuma fa de sabi soni tjika, kuma fa de bumbuu
tjika,. Ma de an ta méni fa i dé a i hati. 13 Biga hii
soni u ta du kaa, n60 fu di u ta tja di Buka hedi e.,
NOO ee sémbé ta kosi u taa u lau, no6o a dé u Gadu
hedi. Ma ee u dé ku fusutan, n66 fuunu hedi, dee
Sémbé.

14 Biga fu di u sabi taa s6 wan gaan lobi Masa
Jesosi Keesitu lobi u, n66 féén mbei u musu ta
konda di Buka. Wa sa disa m00ns0. Biga fa a dédé
dé, n6d wan sémbé dédé a hii sémbé kamian. 15SN66
disonimbeia dédé dau, fuwa musulibiauseeiké

mooOn e. Ma u musu libi a di ké u di Sémbé di dédé
toona weki baka fuu hedi naandé.

16 Weé noo diuko sabidee soni dé kaa, dee sémbé,

noo wa tamaaka sémbé moon a difasi di dee sémbé
u di goonliba aki ta maaka sémbé fu de si ee de

dé bumbuu sémbé. SO seepi dee soni u bi ta tei ta
maaka ZMasa Jesosi, Keesitu, n00 wa ta maakéén a
di fasi dé moon tu. Nono. U ko feni njunjun maaka
e. 17Biga ee wan sémbé i ko nama ku Masa Jesosi,
Keesitu kaa, n006 1 ko wan njunjun sémbé. Di awoo
libi go kaa, wan hii njunjun libi ko.

18 N6O di wooko dé, Masa Gadu hén wé wooko
én da u e. Biga di ten u ku én bi dé felantima, n66
hén a manda Jesosi Keesitu faa dédé da u fuu sa

toona ko fii ku én baka. N60 hén a toona buta u a
di wooko aki, fuu sa tja sémbé ko fii ku én tu. 19Fa

Masa Jesosi dédé dé, dee sémbé, n66 Gadu jabi pasi
fu an hoi dee hogi du u libisémbé néén béé moon.

NOO hén a da u di suti buka dé fuu sa konda da hii
sémbé taa de ku Gadu sa ko fiifii.

20 N06 hén mbei i si u ta lontu goonliba aki so
ta konda di Buka u Gadu da sémbé a Masa Jesosi,
Keesitu kamian. N06 hén mbei tu, te u ta fan ku
unu, n6o a dé leti kuma Masa Gadu seei ta fan e.
NOO hénisiutabegiunua Jesosi,Keesitu kamian
taa gaantangi, un ko fii ku Gadu baka e, dee sémbé.

21 Biga fa Masa Jesosi sai dé, hén da di kaba
limbohati Sémbé u mundu di an du hogi wan daka.
Ma n00 Gadu tei hii dee hogi du u libisémbé tuu lai
néénlibate a ko dé hogi sosd a Gaduwojo. Noo faa
du én dé, a du én fu te u ku Masa Jesosi ko dé wan,
noo Gadu o luku u kuma bumbuu sémbé féén hedi.

6

Aki Paulosu ta bai de fu de an musu lasi di bunu
Gadu ké da de.

1Weé noo dee sémbé, fu di u ku Gadu ta wooko

makandi, n66 u ké begi unu a wan soni e. Wan si

fa Gadu kai unu ku én bunuhati tefa un ko néén
naandé n6? Weé no0 wan musu lasi di bunu di a
kai unu fuun feni néén e. 2 Wan jei fa Gadu seei

taki no? A taa:

Dijuu un kai mi dé, n66 mi jei,

biga wé un bi kai mi a di leti juu.

NGO hén mi piki, hén mi tja heepi ko da unu.

S00. Wan jeifaatakio? Noo faudé aki,noo adileti
juu u dé aki. Biga a di juu aki Gadu ta puu sémbé a
hogi basu eti.

Aki Paulosu ta konda kumafa a ta biinga tjika u
sémbé musu feni di bunu u Gadu.
3 Weé noo hén mbei u ta koni seei, dee sémbé, fu
wa musu buta na wan sitonu a pasi da sémbé u de
naki futu kai, te de lasi di bunu Gadu ké u de musu



2 Kolenti 6:4 xXvii 2 Kolenti 6:13

feni néén. N6O u ta koni tu, u sémbé an musu feni
wan sondi a u fu de kosi u taa wa ta du di wooko
bunu. 4Ma u ta biinga a hii futu seei u sémbé si taa

u dé futuboi u Gadu tuutuu. Hii fa fuka ku s6méni
gaan sitaafu ta miti u, ma u ta hoi gaan pasensi ta

tja penaseei. >So juu de ta foo u. So juu de ta s66td
uadunguwosu. So juu de ta booko seei ghululu ko
a uliba. So juu u ta wooko gaan hebi wooko te na
a ndeti seei u ta duumi. So juu u ta tja hangi tee,
biga soni an dé fuu njan.

6 Ma no0 hii fa dee soni ta miti u seei, ma u ta

libi ku limbohati. U ta mbei moiti fuu fusutan soni
u Gadu finifini. U ta hoi pasensi da sémbé ta a’

tjalihati da de. SO u buta u seei a di Akaa u Gadu
leiki tjika. U ta lobi hii sémbé s6nd6 ganjan. 7 N6o
u ta konda di Buka u Gadu leti kumafa a dé, biga

wé di kaakiti u Gadu hén ta dé ku u. Ee u ta konda
di Buka, ee u ta piki dee sémbé ta fia ku u seei, ma

u ta libi a wan leti fasi. Hén da di fetilai fuu kaa.
8 Ee sémbé ta gafa u, ee sémbé ta da u sen, ee de taa

u ta libi bunu, ee de taa u ta libi hogi, ee de taa u ta
ganjan sémbé, ma wa talibi ku ganjan m66ns6. °Ee
libisémbé an ké kai u soni, ma Gadu hén a ta kaiu
gaan soni kaa. Sémbé ta da u sitaafu te a bigi, ma
tokuseei di sitaafu an ta kii u. 10U ta dé ku tjali, ma
seeiutawai. Udé kuma penama, mau tambeihia
sémbé ko guduma a Gadu fasi. U dé kuma sémbé di
aan na wan wojo soni a mundu e, ma toku hii dee
soni u goonliba tuu ta dé a u maun.

11 Dee sémbé u Kolenti naandé, un haika o. Fa
u ta fan ku unu aki, n66 u ta jabi hati fuu da unu.
12 Wa ta tjubi béé da unu wan pikiwan seei, dee
sémbé. Ma noo unu, wan dé so e. Un ta tjubi béé
da u. 13Weé noo hén di soni dé mbei mi ta fan ku

unu kumafa wan tata ta fan ku én mii, taa be un
hopo unu hati da u baa, leti kumafa u ta hopo di
fuu da unu.

AkiPaulosu ta konda fa wan biitbima an musu dé
wan ku wan sémbé di an ta biibi.
14N60 un dee sémbé ta biibi Gadu dé, un haika e.
Wan musu fiti buka ku dee sémbé na ta biibi Gadu,
fuuntaiunuseeiawanbondji e. Kwetikweti. Biga
wan sémbé di ta libi bunu a Gadu wojo ku wan
sémbé di an ta libi bunu a Gadu wojo, unfa de o sa
fii ku deseei? Luku fa dungu kulimbo sai dé, de an
sa mokisi moonso. Goonliba an mbei so.
I5N66 unfa un ta pakisei, dee sémbé? Fa  Jesosi,
Keesitu sai dé, hén ku didibi sa fiti buka makandi

no? We noo unfa a waka di sémbé di ta biibi ku
di sémbé di an ta biibi sa tai deseei a wan? NoOnoO,

an musu dé so e. 16 Di wosu u dee pindigadu ku di
Wosu u Masa Gadu an o sa mokisi m60ns0. NOO di
sinkii fuu i si aki, hén da di tan kamian u di libilibi
Gadue.

Jajeifa a bitaking? A taa:
Mi o libi a dee sémbé u mi dendu,
mi o ta waka a de mindi.
Mi o dé di Gadu u de, n66 de o dé sémbé u mi.
1786 Masa taki e. N60O hén a toona taki moon taa:

Féén mbei un musu hai kumutu a dee oto sémbé
dendu.

Un musu buta unu seepi apaiti da mi.

Wan musu nama ku na wan soni di an dé lim-
bolimbo e.

NOO te un libi so kaa,

noo mi o tei unu ku wai seei.

18 Mi o0 dé unu Tata,

noo unu o dé womi mii ku mujéé mii u mi.

SO0 Masa Gadu taki e, di Gadu di abi hii kaakiti a
mundu.

7

1 Wé no6 un dee lobi sémbé fuu naandé, di u
kisi dee paamusi u Gadu dé kaa, n66 un boo disa
dee soni dee ta poi u hati ku dee ta poi u sinkii
e. Un boo ta fééé Gadu te u ta libi apaiti déén
gbelingbelin s6ndo foutu.

Aki Paulosu ta konda kumafa a ta wai ku dee

sémbé tjika.

2Dee sémbé o, u toona begi unu moon taa gaan-
tangi, be un hopo unu hati da u baa. Bigafaisiu
bikolibi ku ununaandé, n66 wa bidu hogihogi ku
na wan kodo sémbé a unu naandé e. Wa bi poi na
wan sémbé libi n66 wa ganjan na wan sémbé fuu
njan soni féén tu.

3S00. NOo6 famitafan aki,n06 an dé taamitafan
kuma mi ta da unu foutu e. Nono, na s6 mi ta meéni
én. Biga wé mi bi taki da unu kaa taa milobi unu
tee ee ku libi ee ku dédeé seei, ma mi ku unu dé a
wan sé. 4NOO u ta futoou unu gaanfa e, dee sémbé.
U ta njan buka da unu. Hii fa mi dé a sitaafu ta tja
pena aki, ma toku mi ta wai ku unu. Un ta da mi
hati seei.

> Biga un sabi taa fa u bi ko dou a Masadonia
aki, no6 wa bi dé booboo. Hiniwan juu sémbé bi
ta suku u a toobi ta buja ku u, n6o hati fuu bi ta
dé feeefeee. 6 Ma noo Gadu, di ta da dee lasihati
sémbé hati, n00 a da u hati e baa. Aai. Biga a mbei
Titusi kumutu a unu ala ko dou a u aki, 7noo6 u ko
ta wai seei. Ma na fu di u si én wanwan e, ma fu
dee soni fuunu a konda da u. Biga a konda da u

kumafa un bi déén degihati tjika, n66 a konda da
u tu kumafa un lobi u. Un ta hangi u ta kéé pena
fuu hedi seei. N66 hén mbei mi ko ta wai gaanfa e,
dee sémbe.

8Faisimibimbeidifosu pampia manda da unu
naandé, noo a ko hati mi seei a baka biga mi sabi

taa a o hati unu. Ma fa u dé aki an hati mi moo6n
e. 9 Mi ko ta wai seei. Ma na u di di biifi hati unu
mbei mi ta wai e, ma fu di tjali kisi unu fu dee hogi

du fuunu hedj, leti kumafa Gadu bi ké. Biga un bia
ko ta buta hii soni fuunu tololoo a tatai liba.

Hén mbei un musu si taa na hogi u du ku unu
moonsO. 10Biga te wan sémbé ta tjali kumafa Gadu
ké kaa, noo a ta heepi én faa bi€én libi kumutu a
hogilibi basu. N66 di soni dé na soni u bai sabiso
da. Ma ee wan sémbé ta tjali kumafa dee sémbé an
ta biibi Gadu ta tjali, n66 di dé an ta tja heepi ko
déén moonso. Lasi noo a ta tja ko, biga moonmoon
a ta tjéén go moon longi ku Gadu.

11Weé noo faisia dé taa di biifi hati unu kumafa
Gadu ké naandé, noo hén wé mbei un ko ta mbei
moiti seei fuun libi bunu néén wojo awaa. Biga un
ko si hogi u di soni di pasa a unu mindi naandé te
un tei hatiboonu seei. Un ko panta te un ta biinga
a hii fasi fuun puu di féutu dé a unu liba. SGseei un
ko ta hangi mi tu fu mi ku unu musu ko fii baka.

12 Ma n66 fa mi mbei di pampia manda da unu
naandeé, dee sémbé, n66 ma mandéén fu di sémbé
di du di hogi dé n60 hedi e. Soseei ma mandéén tu
fu di sémbé di a du di hogi ku én dé. Mi bi ké dee
soni dé bi musu seeka tud, ma na de da di mamau

di biifi. Ma mi mandéén da unu be unu seei si taa
un ta kai u gaan soni , te un ta piki u buka a soni,

kumafa Gadu ké. 13N06 hén mbei hati fuu ko koto,
dee sémbeé.,

Ma na di dé wanwan mbei u toona kisi hati baka
e. Ma fa Titusitoona ko au akinoo a ko kuwaiseei,

noo hén mbei u seei toona wai moon. Aai. Biga di
a bipakiseiuko aunuala, nd66 an bi sabi unfa soni

biowaka. Mando di a ko sifa unKkisi én hoi ku wai
tjika dé,, n6o hati féén toona ko kotd. Boo féén kisi

goon awaa. 14Biga weé hii dee bunu soni fuunu dee
u bikonda déén, n6o wan da usen a de. De tuu asi
tuu. Wa ganjéén leti kumafa wa ta ganjan unu tu.

15N60 fa un libi ku én naandé, noo hén mbei di
lobi fuunu ko m66n taanga néén hati e. Biga wé
hiniwan juu a ta pakisei unu kumafa un bi kisi én
hoi ku wai naandé, hii fa un bi dé pantapanta  taa
kandé a o gandji da unu,. A ta méni di fa un bi

haikéén ta tei lai néén. N60 hén weé i si a ko ta wai
s0 ku unu e. . . . .
16 NGO soseei u seei ta wai tu baa. Biga u ko sitaa

u sa futoou unu seei  sabi taa woon piki u buka a
hii soni.,.

8

Aki Paulosu ta taki soni fu wan

moni de ké manda da dee

biibima a Jelusalen

1S66. Wé noo, dee sémbé fuu naandé, u keé taki
wan soni fu dee biibima u Masadonia aki da unu.
WE biga fa dee sémbé dé aki, n6d Gadu heepi de
seei ku én bunuhati e. 2 Soméni gaangaan tesi ta
miti de aki, ma toku de ta wai tee na soni. Aluwasi
fa de pena seei, ma de ta feni soni ta da sémbé te a
hia.

3N066 fa u dé aki, n66 de pii moni zunta te de
kaba kaa ,u de heepi dee biibima a Jelusalen ala..
NGO fa de du én dé, n66 de du én te pasa maaka
e. An dé taa sémbé hén musu de, ma deseei hati
pakisei én s6. 4 N66 hén de ko begi u gaanfa taa
be u tei di moni u de mokisi ku di u dee otowan, be
deseei dé a dendu u di piizii dé tu u de heepi dee
sémbé. > Ma noo de du én pasa moon fa u bi méni
seei. Biga de hopo deseei da Masa te de kaba, hén
de toona hopo de seei da u tu kumafa Gadu ke.

6 N66 hén mbei u begi Titusi taa be a toona ko a
unu ala, faa sa go dou ku di bumbuu wooko u di
moni soni aki di hénseei bi seti ku unu naandé kaa.

7Biga fa un sai dé, un dé a fesi gaanfa kaa a hii
soni. A di sé u biibi un dé a fesi, soseei un dé a fesi

a di sé u sabi dee soni u Gadu ku di fa un ta konda
de da sémbé tu. Un dé fajafaja a di wooko u Gadu

hiniwanten, n66 un dé a fesi a di fa un ta lobi u.
WEé no0 hén wé mbeimi taki da unu taa beun dé a
fesia dipisiudilibi aki tu, fuun heepi dee otowan

fuu a di moni soni u ta taki aki.

8 Manoo famita fan aki, an dé taa mi ta duwengi
unu e. Non6. Ma mi ké fuun sabi fa dee oto keiki
du kaa, be mi si fa woon du fu mi sa sabi fa di
lobi fuunu dé. 9 Biga wé un sabi di bunuhati fasi u
Jesosi Keesitu u Masa. A bi dé wan gaan guduma
néén kondé ala, ma fuunu hedi a ko libi kuma
penama seeia di goonliba aki, be un feni dee gudu
a abi tu.

10 Wé n60 mi ké da unu wan lai aki, dee sémbé,
biga mi si taa hén da di m66n bunu soni fuun du.
Biga unu fosu wé bi méni u pii di moni aki, nd6o
hén a di jaa pasa dé un bi seti pii én tu. 11 N66 mi
taki da unu taa fa i si un seti én ku wai dé, n6o so

fuun tjéén go dou e. 12N66 mi taki e, be hiniwan
sémbé musu da kumafa a sa da dou. Biga wé ee
wan sémbé i ké da sémbé soni, noo an dé a di fa di
soni hia ma fu di i ké da. Ja o da wan soni di ja abi
ma joo da diiabi, n66 Gadu o si taa a bunu kaa.
13566. Wé noo fa mi ta fan aki, ma ta méni én so
taa fii puu dee otowan a fuka no6 i ko dé da pena
ta kii e. NOnO, na sO0 mi ta méni, ma fuun musu
dé makandi. 14 Biga wé di un abi hia a di mindi
aki, n66 be un heepi dee otowan fu de sa abi tu. A

kandé te unu seei abi soni fandudu a bakaten noo
de o sa heepi unu tu, n66 woon dé makandi. 15 A

o dé kumafa de bi sikifi buta a Gadu Buku taa: Fa
dee sémbé bi go pii di njanjan Gadu bi da de de ta
kai “mana” naandé, noo,

dee sémbé dee bi pii hia

ku dee sémbé dee bi pii biti,

oto an bi abi m6on oto. o
Ma hiniwan sémbé bi feni kumafa a dé fanoudu.

Aki Paulosu ta konda kumafa

sémbé o ko a dee Kolenti

sémbé naande. N ,
16 S66. Wé ndod mi da Gadu tangi moon fu di a

buta di wan seei fii da unu a Titusi hati kumafa
miseei ta fii da unu tu. 17 N66 fa mi begi én faa

toona ko a unu naandé, noo a dé seei waiwai faa
ko e, fu di hénseei bi ké ko kaa.

18N66 u begi wan oto womi aki faa tjéén ko. N66
di womi aki, a dé wan sémbé di hii dee biibima tuu
ta kai én bunu né seei a di fa a ta biinga ku di Buka
u Masa Jesosi fu hii sémbé musu jei én. 19 Ma n6o
na di dé noo, ma fawoo tja di moni go da dee sémbé
.a Jelusalen, ala, n60 dee biibima aki seei begi di

sémbé aki faa musu tja u go ala tu. NOO te u go
sO, nO0 a o tja nébai da Masa e, ndo0 sémbé o si tu
kumafa u ké heepi dee sémbée tjika.

20WEé n6o a di 16 fasi aki u ké u di méni musu tja
tu e, u sSémbé an musu taki taa wa ta tjéén bunu.
Biga di moni na biti moéni, a hia. 21 Féén mbei u ta
koni fu hii soni musu waka a tatai liba, na a Masa
Gadu wojo wanwan noo e, ma te dou a libisémbé
Wojo seei tu.

22 Ma n606 u toona begi wan oto sémbé fuu aki

moon faa musu waka ku de Titusi ko a unu ala.
NoO6 di womi aki tu, u ta gaféén taa a dé wan

bumbuu sémbé. Biga fa u ku én libi makandi aki,
noo hiniwan juu a ta dé waiwai faa heepi u a di
wooko u Gadu. NOO hén seei ta wai seeitaa asatja
de go, biga a abi gaan futoou fuunu e, dee sémbé.

23We noo faisiTitusi o ko aununaandé, n6o un
bisabi ambé déén kaa. Biga mi ku én, s6 u ta waka
ta du di wooko u Gadu makandi. Fa mi bi ta biinga
ku unu naandé, n66 hén wé bi ta heepimi e.

N66 dee womi woon si ko ku én naandé, noo de

ko a dee sémbé u dee keiki aki kamian. No6o6 de
dé bumbuu sémbé e. ,Masa Jesosi, Keesitu ta feni

nébaiade. 24N66 un musumbeide sitaaunlobide
e, dee sémbé. NOO deseei o sitaa fa ubita gafa unu

da de aki, n00 wa bi ganjan de, n60 hii dee sémbé
dee dé a dee oto keiki tuu o ko sabi so tu.

9

Aki Paulosu ta konda da de fa fu de musu da di
moni ku piizii.

TWeé dee sémbé, mi si kuma an dé fandudu fu mi

musu sikifi da unu go moon longi a di fa un musu

heepi dee oto biibima kuma unu seei. N6n6. 2Biga
mi si taa un dé kabakaba kaa fuun du én waiwai.
NoO fa i si mi dé a Masadonia aki, n66 mi njan
buka da unu taa un dee sémbé fu di pisiwata fu
Akaja ala, a di jaa di pasa naandé nd6 unu bi dé
kabakaba kaa fuun pii moni zunta, fuun heepi dee
biibima u Jelusalen.. S6 mi njan buka da unu aki.
No60 fa mi fan dé, n66 a weki sOméni otowan hati te
de hopo ta pii moni ta zunta fu de djeesi unu e.
3-4N060 fu di mi bi taki so fuunu aki kaa, noo féén
mbei mi ta manda dee sémbé aki ko a unu, fuun
seeka di moni di un pii naandé buta kabakaba.
NGO ee sémbé u Masadonia kumutu aki ko ku mi a
unu ala, noo de o si taa di soni fuunu mi bi ta taki
da de de SO a dé tuu. Biga ee naso, dee sémbé, n60
woon Kisi sen e. N0O mi seepi o kisi sen tu u di fa
mi bi futoou unu tjika. > N66 hén mbei mi si taa a

bunu fumi manda dee sémbé aki waka a mi fesiko
aunu ala, be de ko seeka di moni di un bi paamusi

naande.

NGO a s0 wan fasi sémbé o si taa di soni un ta
da dee sémbé, n66 a dé wan peesenti di un ta da

waiwai ku piizii. An o dé kuma wan soni un ta du
ku duwengi.

6 N6O wan jei fa de bi koti wan nong6 no, dee
sémbé, taa: “Piki goon, piki suwa njanjan, gaan
goon, gaan suwa njanjan.” N6o6 so a dé tuu. 7 N6o
féén mbei mi taa ee wan sémbé o da, n6o be a da
ku piizii néén hati, ma na ku guunjan kuma sémbé
duwengi én. Biga di sémbé di ta da soni ku wai
néén hati, hén Gadu ta lobi. 8 N66 mi taki da unu
taa te un du s6 kaa, n66 Gadu abi kaakiti te tjika
faa da unu soni ku én bunuhati te a hia, fii puu i
seei a hii fuka ndo6 1 toona heepi oto sémbé tu.

9Ja sabi fa Gadu Buku taki n6? A taa:
Di sémbé di ta paaja bunu da dee pootima,
noo di bunu né féén o fika de ta kai n66mo.
Biga a bilibi bunu kumafa Gadu ké.

10N66 Masa Gadu di ta da di goonma bongo faa
paandi ku di njanjan di di béng6 ta puu tuu, hén
0 da unu soni te a hia pasa maaka e, dee sémbeg.
N66 a o mbei dee bunu du fuunu ko hia nango
moOnmoOon tu. 11 A o mbei i ko guduma a hii futu
fu hiniwan juuisa ta wooko hiniwan bunu wooko

di dé fandudu u du. N66 dee bunu wookoita dudé
o tja gafa ko da Gadu tu.

12 Biga wé fa i si woon manda di méni go da
dee biibima a Jelusalen dé, n66 an o dé taa a fuka
wanwan nod woon puu de e, ma a o mbei dee
sémbé gafa Gadu déén tangi seei. 13 Biga de o ko
si taa na taki n60 un ta taki ku buka taa un ta piki
di Buka u,Masa Jesosi, Keesitu, ma de o sitaa a dé
s0 a unu libi tu. Biga fa de o si di heepi un manda
da de naandé, n6o de o da Gadu tangi seei fu di un
ta piki én buka ta heepi de ku oto sémbé tu. 14 NGo
de o ta begi da unu seei ku gaan lobi, fu di de si fa
di bunuhati u Gadu wooko a unu tjika dé.

15 Weé andi u sa taki moon, dee sémbé, moon leki
gaantangiu Gadu fu di a manda Masa Jesosi kuma
wan gaan gudu ko da u. A bigi tee buka an tjika u
sa taki €én, dee sémbeé.

10

Aki Paulosu ta toona taki moon
kumafa a dé tjabukama

u Masa Jesost tjika.

1-2Weé dee sémbé, . awaa mi toona ko a unu moon
a di toobi u mi ku unu, ku dee sémbé dee ko a
unu mindi dé,, Weé nod6 mi, Paulosu, ta tei di
saapihati fasiu Masa Jesosi, Keesitu ta fan ku unu
kumafa hénseei ta fan ku sémbé. Mi manda begi
unu gaantangi taa be un disa u piki dee sémbé
buka deetapoimidaununaandée, futemikoala
noo an o dé u mi musu fan ku unu ku hatiboonu.

Biga mi jei taa so sémbé dé a unu ala ta kosi mi
taa te mi dé a unu mindi n60 mi ta dé feeéfeeé, ma
te ma dé a unu mindi m66n n66 mi ta abi degihati
seei ta mbei biifi ta fan gaangaan fan a unu liba.

Fa dee 10 sémbé ta fan dé, noo de ta méni u a
libisémbé fasinoo a kaba, manasoudée. 3A dé so
taa udé a di goonliba aki tuu, ma toku wa ta feti ku
dee felantima fuu kumafa sémbé u di goonliba aki
ta feti ku deseei. 4 Biga dee fetilai dee u ta tei tja go
a feti, n66 de an dé soni u di goonliba aki. Non0.
Ma a Gadu de kumutu, n66 de abi kaakiti tjika u
ta booko dee gaan taanga kaakiti u didibi tuu fiaa
kaba a s6s0. 5> Ku de u ta poi hii dee s6s0 fia ku dee
gaan heihei sabi dee sémbé ta tei ta tja ko u puu
sémbé a pasi fu de an sabi Gadu kumafa a dé. N66
u ta booko hiniwan poipoi pakisei, be sémbé ko si
taa na bumbuu soni a dé, be de diséén noo de ko
piki Masa Jesosi buka nd6. 6 N6o fa i si woo ko a
unu naandé, noo te un ko ta piki Gadu buka a wan
bunu fasi kaa, n66 woo dé kabakaba u da dee oto
sémbé sitaafu awaa.

7WEe noo dee sémbé, fa u ta taki di toobi u mi ku
unu aki, n6d un wegi di soni luku bunu e. Biga

ee wan sémbé a unu mindi naandé ta taki taa a dé
t]abukamaJ u Keesitu, no6 a musu meéni én seei,

biga u seei da  tjabukama, féén tu. 8 Ee mi ta taki

én pasa seei fa u abi taki a unu liba tjika, ma toku
sen an o kisi mi e. Biga Masa da u taki a unu liba
tud. Ma na fuu booko unu saka, ma fuu heepi unu.

9NG66 fa u ta mbei dee pampia ta manda da unu
aki, n00 wa ta manda de fu de panta unu e. Nono.
10 Ma fu di u jei taa sémbé sai naandé ta taki taa:
“Dee fan a dee pampia féén ta hebi tumusi te de ta
panta sémbé. Ma te hén seepi ko a u aki, n66 an dé
wan wojo soni noo dee fan féén an ta a’ goma tu.”
SO u jei de ta taki. 11 Ma n66 mi ké s0 wan sémbé
musu sabi taa fa dee fan fuu hebi a dee pampia
fuu, leti s6 n66 woo dé a unu mindi tu e, te u ko.

12.866. Ma noo fa i si u taki naandé seei, ma
wan fééé e, dee sémbé. Biga wa a’ hati tjika u tja
u seei go maaka ku dee heihei sémbé dee ta buta

deseei a fesi naandé e. Dee sémbé dé ta maaka de
seepi ku de na de te de kaba, n60 de ta si deseeiu

gaan bumbuu sémbé. Ma dilo maaka naandé, adé
donma soni e.

13-14 Ma fuu seei, n66 wa o njan buka djombo
pasa di maaka di Gadu buta da u fuu wooko. N66
fa u bi ko a unu ala n66 wa bi djombo paséén tu.
Biga Gadu manda u tuu fuu tja di Bunu Buka u
Masa Jesosi Keesitu ko konda da sémbé. N6 ee u
njan buka a unu liba n66 antoobi, biga unu seei bi
dé wan pisi u di wooko fuu tu.

15Fauta fan aki, wa o go suku u njan buka a wan

oto sémbé wooko liba e. Non6. Ma u ta suku noo
u di biibi fuunu musu goo ko soni. U ta ké fu di

wooko uwooko a unu mindi naandé musu ko wan
bumbuu soni, fuu sa disa unu go a oto sémbé tu.

16 Biga u abi di méni fuu tja di Bunu Buka u Masa
Jesosi go paaja te a dee oto kondé tu. Ma na ka oto

sémbé bi go konda di Buka kaa e, be an dé taa u go
tanjan buka a diwooko di wan oto sémbé bi wooko

kaa.
17Biga u ké faa dé leti kumafa de bi sikifi buta a

Gadu Bukutaa: .
Ee wan sémbé ké njan buka a wan soni,

noo be anjan buka da Masa

.a di soni di a wooko néén liba..

18 Biga wé ee wan sémbé luku én seei te a kaba si
taa a bumbuu, n66 an dé bumbuu sémbé eti e. Ma
disémbeé di Masa luku te a kaba feni taa a bumbuu,
noo di sémbé dé hén da bumbuu sémbé tuu.

11

Aki Paulosu ta taki soni moon u dee gan-
jansémbéma dee ko a dee Kolenti sémbé naandé.
1S66. Weé noo6 dee sémbé, mi begi unu, be un
hoi pasensi abiti s6 m6on longi, fuun haika wanlo
wisiwasi fan mi o fan aki. 2 Wé biga mi ta djalusu
da unu leti kumafa Gadu seei ta djalusu da unu.
Mi ta watji unu kumafa wan tata ta watji wan
mujéé mii féén di wan womi ta kiija, faa musu goo
bunu déén. Biga s6 n60 mi paamusiunuda Jesosi,
Keesitu, fu te di daka dou n66 mi sa buta unu néén

fesilimbolimbo s6nd6 foutu. o
3Manoo mitafééé daunuo. Biga a kandé sémbé

sa ko ganjan unu fu wan waka a ,Masa Jesosi,
Keesitu baka ku limbo hati moo0n, leti kumafa i si
di sindeki bi go ganjan Eva a di djai ku dee bodjéé
fan féén. 4Biga fa un sai naandé, n66 misikuma te

wan oto sémbé ko a unu naande ko ta mindi soni
da Masa Jesosi te an ta djei di Jesosi di mi bi konda

da unu dé mdon, tokuseei wan ta fia ku én jakéén
puu dé. Soseei ee wan sémbé ko ta mindi soni da di



2 Kolenti 11:5 XXX 2 Kolenti 11:10

Akaau Gadute an ta djeidi Akaau Gadudibidé a
unu kaa, n66 woon piki. Ee naso, ee wan sémbé tja

wan oto buka ko ta konda da unu ta mindi soni tee
an djeidi Bunu Buka u Gadu di mi bi konda daunu

naandé moon, n00 wan o jakéén. Wé dee sémbé, a
bigi a mi da unu o.

> Biga misikuma ma dé moo6n lagi moon leki dee
sémbé dee ta buta deseei kuma gaan tjabukama
naandé e, te de ta kai deseei apOsutu tu. 6 Fa mi dé
aki, n66 ma lei fa u fan tuu, ma toku sabi an pena
mi e. Biga te mi ta fan, mi saandi mi ta taki. Unu
seei sabi s tu a hii futu, biga a unu mindi naandé
mi bi libi.

7Dee sémbé o, kumafa u ta taki dee soni aki, na

unseé seeiun simia’ foutu a unu baa? A sa ké taa fa
mi bi ta wooko ta heepi mi seei fu mi sa konda di

Buka u Masa Gadu da unu sénd6 mi teimonj a unu
no? Fa mi bilagi miseei fu mi sa hei unu dé, hén

da di foutu di mi mbei a unu mindi no, dee sémbé?
8Bigaadésotuutaaeeilukuénte ikaba, noo adjei
kuma mi fufuu dee oto keiki u mi heepi unu. Biga
de wé bi ta s6lugu mi ku dee soni mi abi fandudu,
hii fa unu mi bi ta heepi. 2 Ee mi bi abi wan soni
fan6udu, n66 ma bi ta toobi unu ku én e. No6no. Ma

dee biibima dee bi kumutu a Masadonia ko a mi
dé, noo de bi tja dee soni mi bi abi fandudu ko da

mi. SO mi bi ta hoi mi seei a hii futu fu ma musu
tuweé dee hebiumia unuliba. N60 mi taki da unu
taa s6 n66 mi o ta libi ku unu nango n66mo tu.
10N66 s6 mi o ta njan buka nango n66mo tu, taa
ma ta konda di Buka u Gadu fu mi feni njan a unu
hedi.. Biga fa mi ku Keesitu nama aki, noo leti fa
a ta taki tuutuu soni s6ndo tooka tong0, n6o sOseei
mi ta fan aki sondo tooka tongo tu e. NOO na wan

sémbé dé a di pisiwata fuunu ala o tapa mia di soni
mi ta njan buka aki m66ns6. 11 N66 fa mi ta fan aki,
dee sémbé, n66 un ta si kuma ma lobi unu mbeino?
Nono e. Biga Gadu sabituutuu taa milobiunu seei.

12566, Ma n66 fa mi ta du aki un saandi mi
ta du n6? Mi ta tapa pasi da dee sémbé fu de

an sa njan buka taa mi ku de dé pei ku pei a di
wooko u Gadu. N66 s6 mi o ta du én nango nodmo
tu. 13 Biga weé dee 10 pei sémbé dé ta mbei taa de
seei dé tjabukama u Masa Jesosi Keesitu kuma u
dee aposutu, ma na Masa Jesosi hén manda de e.
Ganjan de ta ganjan sémbé.

14 Ma n66 fa de ta du dé, an dé gaan soni da mi
tu. Biga fa didibi sai dé, n6o so juu a ta tooka seei
ko dé dililii kuma wan basia u Masa Gadu Kondé,
ta mbei taa a ta limbo sémbé wojo. 1> Wé n66 andi

weé? Ee dee futuboi féén ta buta deseei kuma de dé
bunulibima, n66 an dé wan foondo soni. Biga wan

futuboi musu djeesi én masa. Ma kabaude o dé a
di paima di de o kisi leti kumafa a fiti di wooko u
de.

Aki Paulosu ta konda dee soni
deetamitiénaditja

u di Buka baka.

16 Wé noo dee sémbé, mi taki da unu moon e,
taa wan musu méni taa fusutan u mi poi, fa mi ta
njan buka da miseei aki. Ma ee un si s seei ma
un haika mi noo, leti kumafa un ta haika te wan
siki-a-hedima ta fan.

17N60 disoni mio fan aki an dé taa Masa manda
mi e. NOon0. Ma a dé wan gaan wisiwasi fan noo,
di mi o fan fu di mi sabi taa mi abi leti u miseei ta
njan buka tu. 18 Biga soméni sémbé dé a unu mindi

naandé ta njan buka a soni u di goonliba aki ta
hopo deseei buta u sémbé si kumafa de bumbuu
tjlka. N0O misikuma miseei sa njan buka so tu.
19Biga weé fa un sai dé, un lobi u haika di fan u dee
wisiwasima kaa. Weé di un koni s0, noo misikuma

un sa haika miseei tu kumafa un ta haika dee
otowan.

20 Biga fa un sai dé, ee sémbé buta unu a katibo,
wan a’ toobi. Ee sémbé ta njan moni fuunu, wan a’
toobi. Ee wan sémbé kisi unu buta néén basu, noo
wan ta a’ toobi. Ee sémbé ta hopo én seeil buta a
unu liba ta lagi unu ta wisiwasi unu, wan a’ toobi.
Ee de nakiunu abandja jesiseei, an dé gaan sonia
unu. Biga s dee sémbé dé ta libi ku unu kaa. 21 Ma
fumiaki,adéwangaansensonidamie, baa. Biga
weé mii bi s0s0 tee ma bi libi ku unu a dee 16 fasi dé.

Ma no0 ee wan sémbé a’ hati u njan buka a wan
soniliba, n00 miseei a’ hati u njan buka da soni tu.

S060. N60 mi o taki wanlo soni aki da unu moéon
kuma wisiwasima e, ma s6 n66 mi o taki. 22 Biga
ee wan sémbé ta njan buka taa a dé lalalala Dju
fu di dee Dju sémbé dé apaiti sémbé u Gadu,, n66
miseei sa njan buka so tu. Ee de taa de dé bakamii
u Abahamu, n66 miseei dé so tu. Ee de taa de
dé Isaéli sémbé, noo miseei tu. 23 Ee de taa de dé
futuboi u Jesosi, Keesitu, mi bi pasa de gaanfa a
di soni dé.

NOO fa mi ta fan aki mi ta fan leti kuma wan
wisiwasima, ma mi o ta taki én te go dou. Biga mi
biinga da Masa Jesosi mo6n gaanfa moon leki dee
ganjanma a unu mindi naandé e. Biga sOméni pasi
mi bi dé s66t6s00td a dunguwosu fu Masa Jesosi
hedi. S6méni toon mi bi kisi wipi féén hedi tu.
SOméni pasi mi ku dédé bi miti fesi ku fesi. A hii

dee soni dé tuu mi pasa dee sémbé dé gaanduwe
kaa. 24Feifipasi dee Dju sémbé u mi fon mi ku wipi.
Hiniwan pasi fon de ta da mi diiteni-ku-néigi wipi.
25 Dii pasi de fon mi ku pau. Wan pasi de naki mi
ku sitonu  te de ninga taa mi dédé,. Dii pasi sipi
booko disa mi a ze mindi. Wan u de mi bi dé wan
hiindeti ku wan hii didia a zengezenge a liba wata
ta tja fuka.

26 Fa mi dé aki, ma ta dé a wan kamian. Hii juu
minango a kamian ta ko kodo. N606 fa mi ta waka
ta lontu aki, séméni pasi gaan wata bi dé fa u tja mi
go Kkii. SOméni toon mi bi musu waka ka fufuuma
ta watji sémbé u de kisi. Mi bi ta dé a gaan noutu
a dee sémbé u miseei kondé maun, te kisi ku dee
oto kondé sémbé maun tu. Mi bi dé a ndutu a ganda

mindi. Mi bidé a ndutu a sabana dendu. Mibidé a
noutu a wata liba. Mibi dé a nfutu a dee sémbé dee
ta ganjan taa de dé biibima maun. 27 Mi ta biinga

ta wooko taanga tee so juu ma ta duumi a ndeti
seei. So juu mi ta tja hangi tee na soni. So juu na
wata seei mi ta feni u mi bebe tu. So juu ma ta a’
soni u njan. So juu mi ta tja koto tee, biga soni an
dé u mi tapa sinkii.

28 Ma noo boiti u dee doosé soni naandé, hini-
wan juu mi ta tja di hebi u dee biibima a dee
kamiankamian a mi hati. 29 Biga wé ee wan sémbé
deé suwakisuwaki a di biibi, n66 mi seei ta suwaki
tu. Ee wan biibima kai, n66 mi ta tja di hebi féén,
biga hati u mi ta boonu ku di soni mbei a kai dé.

30 Wé n66 féén mbei ee mi musu ta njan buka
a soni, noo a dee 10 soni dee miti mi dé, dee ta
mbeil mi lagi a sémbé wojo naandé, n66 a de noo
mi sa njan buka. 31 N66 Masa Gadu, di Tata u Masa

Jesosi Keesitu di musu Kkisi gafa u teego, hén sabi
taa fa mi ta fan aki, na soni mi ta mindi e, dee
sémbé. Tuutuu soni mi ta taki. 32Biga dimibi dé a
dikondé de kai Damasikusi naandé, noo di hedima
di di konu de kai Aletasi bi buta dé, a manda wanlo
sodati u de lontu mi watji kisi. 33 Ma n66 hén dee

biibima naandé fusi mi. De buta mi a wan manda
dendu hén de saka migo a goon a doosé u disitonu

peniudikondé. Asowanlagifasimikumutuadee
felantima u mi maun.

N00 sO sonibiwakakumi, dee sémbé. NOO adee
16 soni dé n66 mi sa njan buka e.,

12

Aki Paulosu ta konda da de fa Gadu bi lei én
tjubitjubi soni.
1Weé noo dee sémbé, leti kumafa i si mi taki da
unu naandé kaa taa ee mi ta njan buka, n66 an o
heepi mi a wan wojo soni. Ma téku mi o go dou.
Biga mi o konda da unu kumafa Masa bi lei mi
dee tjubitjubi soni féén a wan apaiti fasi. A dé leti
kuma mi bi ta sunjan s6, ma na sunjan, biga mi bi
dé ku wojo.

2 Mi sabi wan womi di bi biibi a Masa Jesosi
Keesitu, n00 hén wan gaan soni pasa ku én kuma
teni-a-fo jaa longi kaa. Wé ee sinkii soni, ee akaa
soni, di dé ma sabi. Gadu wanwan noo sabi. Ma
a dé kuma wan soni tei én tja go pasa dee teejau
mundu go te a di kondé u Gadu seei. 3N66 kumafa
i si mi taki dé kaa, ee sinkii soni ee akaa soni mé
sabi. Gadu wanwan nd0 sabi. 4 Ma noo de tjéén go
dou a di waiti kamian u Gadu de ta kai Paladéisi.

NGO hén a jei wanlo sondi ala di an sa konda seei.
Ma boiti di dé, de bai én taa an musu konda de tu.

5 Wé noo, dee sémbé, a dee 16 soni dé mi bi sa
njan buka e, ma no6 ma o du én. Ma dee soni mi o
tei ta njan buka da, n66 de da dee soni dee ta buta
mi ko lagi a sémbé wojo. 6 Ma ee u mi tei dee soni
dee Gadu lei mi naandé fu mi sa njan buka a de
liba, n66 ma lau e, biga so6 Gadu bi lei mi de tuu.
Ma n66 ma o du én e. Biga fa mi dé aki ma ké u

sémbé musu Juku mi m66n hei moon leki fa de ta
jeimi ta fan, ku fa de ta si mi ta libi.

7Ma noo dee sémbé, fa mi taki dé seei, ma ma
sa kisi gaan fasi fu dee gaan heihei soni i si Gadu
lei mi naandé e. Nono. Biga wé Gadu disa pasi
da didibi, hén a manda wan futuboi féén ko naki
mi. A buta wan soni da mi di ta tjoko mi leti kuma
maka, noo hén ta fuka mi n66mo mbei ma sa abi
gaan fasi. 8 N60 dii pasi mi begi a wan apaiti fasi
fu Masa musu puu di 16 soni naandé a mi liba.
9 Ma noo hén a fan ku mi taa: “.Fa i dé aki, n6o
mi sabi dee fuka fii kaa., N60 be i tifihedi ku de
noo, biga mi o tja i ku mi bunuhati. Biga te wan
sémbé kaakiti ku saanfa-u-du féén kaba, n66 néén
mi sa feni pasi u wooko néén liba ku di kaakiti u

mi awaa.” SO Gadu fan ku mi e. N60 féén mbei a
moon bunu da mi fu mi ta njan buka a dee suwaki

pisi umilibi. Mi o ta wai ku de seei, be di kaakitiu
.Masa Jesosi, Keesitu tan ku mi.

10 Wé noo da so e, dee sémbé. Fa u dé aki, mé a
toobi moon ee hiniwan soni ta pasa kumifu Masa
Jesosi, Keesitu hedi. Ee mi suwaki a soni, mé a
toobi. Ee sémbé ta kosi mi, ee de ta sitaafu mi, an
dé gaan soni da mi tu. Ee mi ta tja pena naso mi
ta tja fuka, ma a’ toobi. Mi ta wai seei a dee soni

dé dendu. Biga wé hii dee suwaki pisi u mi dé tuu

ta buta mi fu mi dé taanga ku di kaakiti u Gadu
wanwan,.

Aki Paulosu ta konda da de kumafa a ké heepi de
tjika.

11 WEe dee sémbé, mi taki e, fa i si mi njan buka
da miseei dé, no6 a dé leti kuma hedi u mi poi.
Ma unu weé buta mi e. Biga unu bi musu ta gafa
mi. Biga wé hii fa i si ma dé wan wojo soni
seei fa mi dé aki, ma misikuma ma dé moon lagi
moon dee sémbé dee ta hopo deseei buta u gaan
tjabukama a unu mindi naandé. 12 Biga wé mi bi
libi a unu mindi ku gaan pasensi e, n00 SOméni
foondo wooko mi bi ta du a unu dé ku di kaakiti
u Gadu. SOméni maaka un si tu, n60 dee soni dé bi
{nusu ta lei unu taa mi dé wan tjabukama u Gadu

uu.

13 N06O dee sémbé, unfa a waka un si taa mi ta

seeka dee biibima a_dee oto kOndé bunu moon
unu? A sa ké taa fu di ma bi ta tja dee fuka u mi

ko tuwé da unu n6? Hén da di foutu mi mbei no,
dee sémbé? We ee di dé wanwan, n60 mi begi unu
be wan hoi mi abéé. We biga s0 mi libi ku unu tuu.

14 Ma fa u dé aki, mi dé kabakaba u mi ko a unu
di u dii pasi. Ma seei te mi ko, ma o buta fuka u mi
a unu liba moonso e. Non0. Biga wé na gudu mi ta
suku a unu e, dee sémbé, ma unu seepi wé mi ké di
ké. Biga wan piki mii an musu ta s6lugu én tata ku
én mama, ma tata ku mama de ta s6lugu piki mii.
15 N60 féén mbei fa u dé aki, mi dé seei kabakaba
fu mi lasi hii soni da unu, te dou ku miseei tu. Ma
noo fu di un si taa mi lobi unu taanga, n60 féén
mbei wan sa lobi mi tu no?



2 Kolenti 12:16 XXXVii 2 Kolenti 12:21

16 Ma n66 fa mi fan dé, n66 kandé sémbé o dé
a unu mindi naandé di o taa: “Ho0n, a__we.ll,__fa isi
an ta buta dee fuka féén a u liba aki, bodjéé wé a
ta péé e. Biga a 0 abi kamian n66mo faa ganjan u
njan a wan koni fasi.” 17-18 S6 un ta méni no, dee
sémbé? A kandé dee sémbé mi bi manda ko a unu
naandé, de un ta takin6? Fa mi bi manda Titusiku
di otowan féén ko a unu, n6o Titusi bi suku soni a
unu a wan tjubi fasi faa tja wini ko déén seei no?
WE ma sikuma a dé so e. Biga mi ku Titusi tuu ta
waka a di Akaa u Gadu leiki ta libi a di wan seei
fasi noo.

19'We n66 fa mi fan ku unu naandg, dee sémbg,
a sa ké un méni taa bunu né mi ta suku a unu no?
No6no e. Ma mi ta fan ku unu a Gadu fesi fu di u ku
unu tuu dé sémbé u  Jesosi, Keesitu, noo u ké fuun

musu ko taanga a di biibi. Hén di soni dé n6o u ta
suku a unu e, dee sémbeé.

20 Biga wé mi ta fééé da unu taa te mi o ko a unu
ala, n66 mi o ko si unu a wan fasi di an bunu da
mi seei. NOO ee a dé s6, n60 unu seepi o ko simia
wan fasidian bunu da unu tu. Biga mi ta pantataa
te mi ko dé, n66 mi o ko si unu taa un ta Kisi toobi
ku unu na unu ta haun ku unu seepi, hati fuunu
ta dé boonuboonu, hiniwan sémbé ta biinga néén
seei soni baka, wan abi toobi ku otowan, un ta tja
unu seepi ta kosi a baka ta mindi soni da unu na
unu, so fuunu o sai naandé ku gaan fasi, nasoé un
0 dé ta du fanjanfanjan soni.

21Dee sémbé, misikuma ee mi ko si unu a s6 wan
fasi, n66 sen o kisi mi seei a Gadu fesi 0. N66 a o ta
hat1 mi te na soni da dee sémbé fuunu naandé dee
an disa dee peipei fanafiti libi u de, te dou ku dee

sensen soni de ta du a di sé u manu ku mujéé soni.

N606 mi ké un seeka dee 10 pei libi fuunu dé bifo
mi ko aunu ala e, baa.,

13

Aki Paulosu ta bai dee sémbé
moon u de musu seeka de

libi bifé a ko a de.
1S66. Wé kumafa i si mi taki dé kaa, dee sémbé,
disi o0 mbei di u dii pasi di mi o ko haika unu. Wé

noo un sabi fa de sikifi a Gadu Buku taa ee wan
sémbé du wan hogi, n66 tu naso dii sémbé musu

piki taa s6 a du én tuu, bifo di sémbé di du di hogi
de o kisi sitaafu awaa.

2Weé faisimio ko aunu dé noo leti s6 soni o
waka e. Biga wé a di u mbei tu pasi di mi bi dé a
unu ala, n66 mi bi bai wanlo sémbé a dee hogi de
ta du. SOseei fa mi ta mbei di pampia aki, mi toona
ta bai de moon. N66 fa i si mi o ko di pasi aki, n6o
hén o mbei dii pasi. N66 ma o fan ku de ku buka
moon e. Ma mi o du ku de awaa te dou ku hii dee
oto sémbé dee sai dé tuu, dee an bia disa dee wogi
duude.

3 Biga wé misikuma un ké sabi ee dee fan mi ta
fan ku unu, ee Masa Jesosi Keesitu hén ta da mi
de tuutuu. Biga un taa te mi ta fan n66 mi ta fan
féeéféée, ma Masa Jesosi hén an ta fééé ma a ta
wooko ku kaakiti a unu dé. # Wé néo tuu.. Ma fa
1 si de bi kii Masa Jesosi a di lakpa pau dé, noo
wan suwakisuwaki libisémbé de kii dé, ma n6o di
a weki ko dé ku libi fa u dé aki, n6o ku di kaakiti
u Gadu a ta libi e. N66 fa u ku én nama makandi
aki, n60 u dé suwakisuwaki libisémbé eti tuu, ma

tokuseei ku di kaakiti u Gadu u ta libi fuu heepi
unu.

> Weé dee sémbé, mi taki e, diunlo’ uwegi sémbé
luku naandé kaa,, n66 mi ké fuun wegi unu seei
luku bunu ee un dé biibima tuutuu. Biga a kandé
faisiun sai dé seei, ma Jesosi Keesitu an dé a unu
hati. , Ma toku na so mita meénie, dee sémbé. Ma mi
a’ di méni taa un dé tuutuu biibima u Masa Jesosi.
6 NOO ee un pasa di 16 tesi dé, n66 misikuma woon
sitaa u seei paséén tu taa u dé tuutuu tjabukama
u Masa Jesosi..

7N606 mitabegi Masa Gadu da unu fu wan musu
du na wan hogi. N066 ma taki s0 fuu lei sémbé
kumafa u dé tjabukama u unu liba tjika e. NOno.
Ma fuun seepi hedi. Biga u ké di libi fuunu musu
dé a tatai liba, hii fa sémbé ta taki fuu taa wa dé
bumbuu tjabukama tjika. 8 Biga wa ta mbei moiti
u sémbé musu du wan soni di an ta kai ku di Buka
u Gadu e, ma fu de musu libi leti kumafa Gadu ké.

9NO6O6 féén mbeima a’ toobi ee mi ta libi kuma mi
s0s0, kuma ma abi kaakiti a unu mindi. Solanga
un dé taanga a di biibi kaa, n66 mi dé waiwai. N60
mi ta begi seei da unu fuun musu ko dé telutelu
gbelingbelin kumafa Gadu ké.

10N66 hén mbei mitabuta dee soni aki a pampia
manda da unu a fesi, fu te mi ko a unu n66 ma o
feni soni fu mi gandji da unu moon. Biga di makiti
di Masa da mi aki, n66 an dé wan soni u mi booko
unu saka e, ma fu mbei un ko dé gingin a di biibi.

Aki Paulosu ta tapa di biifi.
11S66. Weé noo ka mi sikifi tjika aki, n66 mi o
tapa ufo e, dee sémbé. NOO mi taki e, be un piki

dee soni mi sikifi aki nd6 un buta unu libi a tatai
liba ku telu. N60 be hati fuunu dé booboo ku wan

pakisei makandi, n60 Masa Gadu o dé ku unu.
Biga néén lobi ku kotohati ta kumutu.

12N66 te woon da unu seei odi, n6o un baasa
unu seei makandi ku limbohati e, kumafa a fiti
biibima ku biibima ..

13N60 hii dee sémbé dee Gadu tei apaiti aki tuu
ta manda gaan odi da unu.

14 Masa Jesosi Keesitu musu dé ku unu ku én
bunuhati e, dee sémbé. N006 di lobi u Masa Gadu
ku di makandi libi di di Akaa féén ta da musu dé
ku unu tu.

Na soni moonso e, dee sémbé. Mi, Paulosu, ta
manda gaan odi da unu. A tan so.,

